
Chè kominote lekòl la, 
 
Pandan vil la ap kontinye jere grip H1N1 lan jan l ap fè tou sa li kapab pou tout moun nan 
kominote a rete an sante, mwen ta renmen abòde yon sijè anpil paran ap poze kesyon sou li: 
Absans nan lekòl akoz H1N1. 
 
Eta Nouyòk oblije pou elèv ale lekòl yon sèten kantite jou pandan chak ane akademik. Men, nan 
efò nou pou konbat pwopagasyon grip H1N1 lan, nou fèmen kèk lekòl pou yon ti bout tan epi nou 
ankouraje kèk elèv ki malad epi ki ka enfekte avèk viris la pou yo rete lakay yo jiskaske sentòm 
yo ale. Andotretèm, fason n ap jere H1N1 lan fè kantite elèv ki absan ogmante nan lekòl nou yo.  
 
Lè yon lekòl fèmen, yo pa konte jou yon elèv absan. Yo pa make elèv ni prezan, ni absan. Sa vle 
di jou sa yo p ap parèt nan dosye elèv. 
 
Pou lekòl yo pa fèmen yo, nou kreye yon nouvo règleman pou abòde absans elèv akoz H1N1. 
Men kòman sa mache: 
 

 Nou mete yon nouvo Kòd pou Rezon Absans k ap pèmèt lekòl yo dokimante yon elèv te 
absan lekòl la akoz H1N1.  

 
 Nou p ap mande elèv pou pote nòt doktè lè yo retounen lekòl la apre yo te absan akoz 

H1N1, men nou mande pou chak elèv prezante yon nòt kote paran yo oubyen gadyen 
legal yo eksplike rezon yo te absan an. Si nòt la fè konnen yo te absan akoz H1N1, n ap 
antre nouvo kòd “H1N1 Related” la nan sistèm konpitè ki kontwole prezans lan pou jou 
elèv la te absan an (yo).  

 
 Egzistans kòd sa a avèk itilizasyon li ap pèmèt lekòl pran desizyon ki gen rapò avèk 

seremoni prim pou prezans, chanje klas, ak nòt yo bay elèv la.    
 

Itilizasyon pwosesis kòd anlè a pou fè konnen rezon yon elèv te absan se H1N1, ap pèmèt elèv 
mete sante yo an premye. Tanpri pa enkyete, yo p ap konte absans pou rezon H1N1 nan dosye 
prezans pitit ou a.  
 
Tanpri kontakte koòdonatè paran w lan si w gen nenpòt kesyon. 
 
Ak senserite, 
 
Joel I. Klein 
 


